ՀԻՄՆԱՎՈՐՈՒՄ


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Ներկայիս իրավիճակը և իրավական ակտի ընդունման անհրաժեշտությունը

Հայաստանի Հանրապետության արտաքին գործերի նախարարության պետական արարողակարգի ծառայության կողմից Եվրոպական քաղաքական համայնքի 8-րդ գագաթնաժողովի կազմակերպման և անցկացման ընթացքում իր գործառույթներն իրականացնելու նպատակով  անհրաժեշտություն է առաջացել ձեռք բերել հեռահաղորդակցության միջոցներ և անհրաժեշտ սարքավորումներ:
 Հաշվի առնելով վերոնշյալ ապրանքների հրատապ ձեռքբերման անհրաժեշտությունը (սարքերն անհրաժեշտ է մատակարարել մինչև 2026 թվականի ապրիլի 20-ը) նախատեսվում է գնումն իրականացնել մեկ անձից գնման ընթացակարգով:	Հիշյալ սարքավորումների ձեռք բերման համար ծառայությունը հարցում է ուղարկել 4 (չորս) կազմակերպությունների, որոնց տվյալները տրամադրվել են ՀՀ ՆԳ նախարարության և ՀՀ պետական պահպանության ծառայության կողմից:	Պետական արարողակարգի ծառայության հարցմանն արձագանքել են «ՀԵՆՄԱՐՔՈՄ» և «Տոպազ-95» ՍՊ ընկերությունները:
2. Առաջարկվող կարգավորման նպատակը

	Նախագծով առաջարկվում է ՀՀ 2026 թվականի պետական բյուջեով Հայաստանի Հանրապետության արտաքին գործերի նախարարության կողմից իրականացվող 1178 «Հայաստանի Հանրապետությունում և օտարերկրյա պետություններում արարողակարգային միջոցառումների իրականացում» ծրագրի 31001 «Արարողակարգի ծառայության տեխնիկական հագեցվածության բարելավում» միջոցառմանը Հայաստանի Հանրապետության կառավարության պահուստային ֆոնդից հատկացնել 40.040.000 (քառասուն միլիոն քառասուն հազար) ՀՀ դրամ` Եվրոպական քաղաքական համայնքի 8-րդ գագաթնաժողովն ըստ պատշաճի կազմակերպելու և անցկացնելու գործընթացի շրջանակներում ՀՄԱ ընթացակարգով պայմանագրի կնքման և անհրաժեշտ սարքավորումների ձեռք բերման նպատակով: 
	
3. Ակնկալվող արդյունք
 Հեռահաղորդակցության միջոցների և անհրաժեշտ սարքավորումների     
ապահովում:

4. Նախագծի մշակման գործընթացում ներգրավված կառույցները
Նախագիծը մշակվել Է ՀՀ ԱԳՆ պետական արարողակարգի ծառայության կողմից:

5. Պետական բյուջեի եկամուտներում և ծախսերում սպասվելիք փոփոխություններ
         Նախագծի ընդունման արդյունքում անհրաժեշտություն կառաջանա ՀՀ 2026 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 40.040.000 (քառասուն միլիոն քառասուն հազար) ՀՀ դրամ: 

6. Կապը ռազմավարական փաստաթղթերի հետ  
Նախագծի ընդունումը բխում է Հայաստանի Հանրապետության կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «1.1 Արտաքին քաղաքականություն» կետի դրույթներից, մասնավորապես՝ Եվրոպական միության և ԵՄ անդամ պետությունների հետ երկկողմ և բազմակողմ համագործակցություններ:









